
Profiel 

Johann de Villiers het in 1976 'n ingenieursgraad aan die Universiteit Stellenbosch behaal, bes 
moontlik die mees onpraktiese persoon om ooit so 'n graad agter sy naam te skryf. Hy het sy MBA 
(ook by Stellenbosch, 1980) deeltyds voltooi terwyl hy in die vervaardigingsbedryf gewerk het. Hy 
kombineer toe sy ingenieurs- en MBA-vaardighede om eers by die 
Nywerheidsontwikkelingskorporasie in Johannesburg en toe by 'n tegno-ekonomiese 
konsultasiefirma in Pretoria te werk. In 1984 maak hy die skuif vanaf die regte wêreld na die 
akademiese lewe toe hy as dosent by die Departement Besigheidsekonomie, Universiteit van die 
Witwatersrand, aangestel is. Terwyl hy by Wits was, het hy sy PhD voltooi, tydens sy sabbatsverlof as 
navorsingsbestuurder by die Finansiëlediensteraad in Pretoria gewerk, en as geoktrooieerde 
finansiële ontleder (CFA) gekwalifiseer. Hy is in 1994 as die Liberty Life Professor in Finansies en 
Belegging by Wits aangestel. In 1997 word hy as professor by die Departement 
Ondernemingsbestuur by die Universiteit Stellenbosch aangestel. By Stellenbosch dien hy as 
voorsitter van die Departement Ondernemingsbestuur (2001 en 2002), en as Deeltydse Mededekaan 
(2002), Waarnemende Dekaan (2003) en toe Dekaan van die Fakulteit Ekonomiese en 
Bestuurswetenskappe (2004 tot 2014). Ná sy bydrae tot akademiese administrasie keer hy terug na 
die Departement Ondernemingsbestuur waar hy sy lewensvreugde deel, saam met kollegas en 
studente aan navorsingsprojekte werk, en in Beleggingsbestuur klas gee.  

Akademiese loopbaan  

• November 1984 tot April 1997: Departement Besigheidsekonomie, Universiteit van die 
Witwatersrand, Johannesburg. Dosent, senior dosent, Liberty Life Professor in Finansies en 
Belegging. 

• Sedert Mei 1997: Departement Ondernemingsbestuur, Universiteit Stellenbosch. Professor. 
• Januarie 2003 tot Maart 2004: Fakulteit Ekonomiese en Bestuurswetenskappe. 

Waarnemende Dekaan. 
• April 2004 tot Januarie 2014: Fakulteit Ekonomiese en Bestuurswetenskappe. Dekaan. 



Professionele loopbaan / ervaring 

• Februarie tot Augustus 1977: Nasionale Instituut vir Metallurgie. Navorsingsprojek. 
• September 1977 tot Maart 1981: Bakke Nywerhede, Paarl. Produksiebestuurder: 

Stireenpolimerisasie. 
• April 1981 tot Januarie 1983: Nywerheidsontwikkelingskorporasie, Johannesburg. Lid van die 

span wat leningsaansoeke ondersoek. Neem ook deel aan die korporasie se eie projek oor 
lewensvatbaarheidstudies. 

• Februarie 1983 tot Oktober 1984: Louis Heyl Associates, Pretoria. Tegno-ekonomiese 
kontraknavorsing wat uit lewensvatbaarheidstudies, aanlegliggingstudies en 
nywerheidsmarknavorsing bestaan. 

Lidmaatskap van wetenskaplike en professionele organisasies 

• Lid van die CFA Institute 

